
La cuntrada, la qualitad da viver, il spiert da cuminanza – i dat bleras raschuns pertge ch’ins sa senta bain en il Grischun. Insatge avain nus emprendì durant noss engaschament tar il club da
hockey da Tavau: mintgina e mintgin che s’engascha cumplainamain per il bainstar dal chantun Grischun, è in vair Grischun. U ina vaira banca grischuna.

Vegnir grond ensemen. www.gkb.ch/sponsoring

In vair Grischun è tar la BCG.
Michel Riesen dal club da hockey da Tavau, naschì a Aarberg, BE, client privat da la BCG.

reclama

600 000 liters latg par on
Visitaziùn a la caschareia da Spleia an Valragn

■ (anr/grc) Otg purs da Spleia ad egn
da Meadels furneschan a la caschareia
da Spleia on par on radund 600 000 ki-
los latg ca vean elavuro a là tier 70 par-
tschient caschiel (zirca 45 tonas par
on), tut an tut tier 10 sorts caschiel,
tschigrùn, groma, latg pastoriso, betga
mains ca 40 sorts jogurt ad ànc blear
oter, sco par exaimpel desserts. Ier ân
um a duna, Jürg a Marian Flükiger gieu
aviert lur caschareia par giasts da vacàn-
zas da Spleia, sen dumonda da «Spleia
Valragn turissem». Igl tozel visitadras a vi-
sitaders c’ân tratg a nez quella ocasiùn ân
pudieu suandar igls diferaints prozess, da-
vent c’igl caschiel vean ord caldera tocen
ca quel vean mess agl bogn da sal a madi-
ra a la finala agls tschalers.

Ca Marian a Jürg Flükiger sco ear igl
colavuratur an caschareia en betga indi-
gens ân ign prest pudieu far cass, cura ca
els dus ân antschiet a dar infurmaziùns a
las visitadras ad agls visitaders par dialect
bernes simpatic. Numnadameing en els
tuts dus Bernes ad en avànt 13 ons rivos
a Spleia noua ca igls geniturs da duas
buabas da 12 a 14 ons vivan d’alura da-
vent.

«12 gis par on pudagn nus far vacàn-
zas», raporta l’anteriura surmestra duna
Flükiger, mo para tutegna dad easser cun-
tainta c’els ân ple a ple suczess cun lur pro-
ducts. «Nossa cliantela en indigens, giasts
da vacànzas a ple a ple passànts digl Tes-
sin, da l’Itaglia sco ear da la Teara tudes-
tga», raporta Flükiger anviers l’anr.

Igl prozess e atgnameing rasto
Igl prozess da far caschiel cun latg e atgna-
meing rasto da milenis annà. Quagl segi
ànc adigna la basa par far rumper igl latg
ca quel davainti mignuc, â Andreas Kauf-
mann, c’e arivo da Berna cun um a duna
Flükiger a lavura ear gea 13 unvierns an
quella caschareia, dantànt durànt la stad,
cura ca mains latg vean furnieu an vi-
schnànca, tgeascha el sen l’Alp Tanatz.

Cura c’igl latg e rut vean quel truscho a
scaldo sen 43 grads, par quella spezia da ca-
schiel miez dir, igl bio-caschiel «Splügner»
ca lastga betga adigna vagnir numno
ascheia. Quel ca vean betga vandieu di-
rectameing an la stizùn da la caschareia da
Spleia vean vandieu sut la marca «Bio ca-
schiel grischùn», fa Marian Flükiger da
saver.

Suainter ca igl caschiel e sto 24 uras agl
bogn da sal e la tgira da quel ànc adigna
betga a la fegn. Quel stotgi vagnir unschieu
quasi mintga gi, par ca el madireschi. Mus-
sànd sen egna mignuca cun crusta stgira
tradescha Marian Flükiger ca quel vegian
els scho madirar an egna tàna, egna spezia-
litad da la caschareia da Spleia. 

Prezi da latg 
tenor cunvegna cun igls purs

Igl prezi pigl bio-latg digls purs vean mar-
cado tenor cunvegna cun igls purs da
Spleia a da Meadels. Igl prezi dependi par
l’egna digl prezi ufizial sco ear da la pro-
zentuala digl cuntegn da grass a protein da
quel. La famiglia Flükiger cumpra igl latg

digls purs ad elavurescha quel an la cascha-
reia ca soda ad egna sozietad da purs.

Stagiùns òltas, egna da stad,
l’otra d’unviern

Egna stagiùn òlta an la caschareia a Spleia
det’igl mintgame da Nadal antocen vei igl

miez marz, l’otra durànt igl tains da stad,
digl miez fanadur antocen miez avust, fan
Marian a Jürg Flukiger da saver. Sper igl
sagnùn Andreas Kaufmann ca va durànt
la stad ad alp, fatschainta la caschareia da
Spleia ânc duas vandidras an stizùn an
plazas da totalmeing 120 partschient.

Marian Flükiger gi ca els vegian quest un-
viern gea gieu quater geadas visitaders an
lur caschareia, durànt la stad det’igl talas
tut tenor cunvegna. Egn’eada segian
quegl passànts c’arivan cun egn car,
egn’otra geada egn scola near egn’otra
grupa.

A l’antscheata en las mignucas quadratas, per suainter c’ellas en pressageadas par egn tànt vignan ellas an las furmas radundas.

Ascheia sapreschain-
ta la stizùn da la ca-
schareia da Spleia
renovada digls 2004,
la caschareia sco ta-
la gl’on passo.

Duna Marian Flükiger
declara a las 

vistadras ad agls 
visitaders sco c’igl
caschiel vean fatg.


